
13_1141 

 
 
 

Հավելված 
 ՀՀ կառավարության 2013 թվականի 
հոկտեմբերի 17-ի N  1141 - Ն որոշման 

 
 
 

Կ  Ա  Ր Գ 
 

ՀԱԶՎԱԳՅՈՒՏ  ԵՐԿՐԱԲԱՆԱԿԱՆ  ՄԵՐԿԱՑՈՒՄՆԵՐԻ,  ՀԱՆՔԱԲԱՆԱԿԱՆ 
ԳՈՅԱՑՈՒՄՆԵՐԻ,   ՀՆԷԱԲԱՆԱԿԱՆ   ՕԲՅԵԿՏՆԵՐԻ    ՈՒ   ԳԻՏԱԿԱՆ   ԵՎ 
ԳԻՏԱՄՇԱԿՈԻԹԱՅԻՆ ՀԱՏՈՒԿ ԱՐԺԵՔ ՆԵՐԿԱՅԱՑՆՈՂ ԸՆԴԵՐՔԻ ՄՅՈՒՍ 

ՏԵՂԱՄԱՍԵՐԻ ԿԱՐԳԱՎԻՃԱԿԸ ԵՎ ՊԱՀՊԱՆՈՒԹՅԱՆ  
 
 
 

1. Սույն կարգով կանոնակարգվում են հազվագյուտ երկրաբանական մերկացում-

ների, հանքաբանական գոյացումների, հնէաբանական oբյեկտների ու գիտական և գիտա-

մշակութային հատուկ արժեք ներկայացնող ընդերքի մյուu տեղամաuերի (այսուհետ` 

երկրաբանական հազվագյուտ օբյեկտներ) պահպանության հետ կապված հարաբերու-

թյունները: 

2. Սույն կարգում օգտագործվող երկրաբանական հազվագյուտ օբյեկտները ներա-

ռում են հետևյալ  հասկացությունները` 

 1) երկրաբանական մերկացումներ  ̀շերտատիպարային և հենակետային նշանակու-

թյան կտրվածքներ. 

2) հանքաբանական գոյացումներ  ̀ հանքավայրում տեղամասեր, որտեղ հայտնա-

բերված են էնդեմիկ, եզակի, հազվագյուտ և ռելիկտային կենդանական կամ բուսական 

մնացորդներով հանածոներ,  լեռնային ապարներ և օգտակար հանածոներ` սահմանափակ 

քանակությամբ  հազվագյուտ միներալների պարունակություններով. 

3) հնէաբանական oբյեկտների ու գիտական և գիտամշակութային հատուկ արժեք 

ներկայացնող ընդերքի տեղամաuեր` մերկացումներ, որոնցից վերցված են լավ պահ-

պանված եզակի նմուշների տեսակներ (հոլոտիպեր և այլն) կամ լավ պահպանված 

եզակի քարացումների ու բրածոների առկայությամբ. 

4) բնական լճեր` որոնք առաջանում են ստորերկրյա ջրերի բեռնաթափման 

արդյունքում. 

5) բնական աղբյուրներ` որոնք ձևավորվում են հազվագյուտ կամ գեղատեսիլ 

քարանձավներում. 

6) կարստեր կամ կարստային քարանձավներ` որոնք առաջանում են ստորերկրյա 

և մակերևութային ջրերի ներգործության հետևանքով լուծվող ապարներում: 

3. Ընդերքoգտագործողը երկրաբանական հազվագյուտ օբյեկտ հայտնաբերելու 

դեպքում մինչև համապատասխան հանձնախմբի կողմից եզրակացության տրամադրումը 

Երկրաբանական հազվագյուտ օբյեկտ հայտնաբերած տեղամաuում դադարեցնում է աշխա-

տանքները և 14 օրվա ընթացքում գրությամբ դրա մասին տեղեկացնում է Հայաստանի 

Հանրապետության էներգետիկայի և բնական պաշարների նախարարությանը (այսու-

հետ` լիազոր մարմին):  

4. Ընդերքoգտագործողը լիազոր մամնին ներկայացված գրության մեջ նշում է երկրա-

բանական հազվագյուտ օբյեկտի մասին հետևյալ տվյալները` անվանումը, գտնվելու 

վայրը, չափերը և այլ տեղեկություններ ընդերքօգտագործողի հայեցողությամբ: 

5. Ընդերքօգտագործողից ստացված գրության հիման վրա, լիազոր մարմնի ղեկա-

վարի հրամանով, 5 աշխատանքային օրվա ընթացքում ստեղծվում է հանձնախումբ` ըստ 

անհրաժեշտության ներառելով համապատասխան ոլորտների պետական լիազոր մարմին-

ների ներկայացուցիչներին գրության մեջ նշված երկրաբանական հազվագյուտ օբյեկտի 

ուսումնասիրությունն իրականացնելու և համապատասխան կարգավիճակ տալու նպա-

տակով: 

6. Հանձնախումբը համապատասխան ուսումնասիրություններ կատարելուց հետո 

10 օրվա ընթացքում տալիս է եզրակացություն տվյալ օբյեկտի վերաբերյալ: 

7. Եթե հանձնախումբը տալիս է դրական եզրակացություն, ապա 

ընդերքօգտագործողի կողմից զբաղեցված տարածքում արգելվում է իրականացնել 

ցանկացած գործունեություն, որն սպառնում է տվյալ օբյեկտի պահպանությանը: 

Ընդերքօգտագործողը պարտավորվում է դիմել լիազոր մարմնին ընդերքօգտագործման 

իրավունքը հավաստող փաստաթղթերում համապատասխան փոփոխություններ 

կատարելու նպատակով: 

8. Եթե հանձնախումբը տալիս է բացասական եզրակացություն, ապա ընդերքօգտա-

գործողը կարող է վերսկսել աշխատանքները: 

9. Նշված եզրակացության հիման վրա կատարվում են հայտնաբերված հազվա-

գյուտ երկրաբանական օբյեկտի գրանցում ու հաշվառում: 

10. Եթե երկրաբանական հազվագյուտ օբյեկտն ընդերքին վերաբերող թանգարանային 

նմուշ է, ապա այն հանձնվում է լիազոր մարմնին` ցուցադրման նպատակով: 

11. Եթե երկրաբանական հազվագյուտ օբյեկտը «Բնության հուշարձան» է, ապա 

դրա հաշվառումն ու պահպանությունն իրականացվում է «Բնության հատուկ պահպան-

վող տարածքների մասին» Հայաստանի Հանրապետության օրենքին համապատասխան: 

Նշված դեպքում ընդերքօգտագործողը դիմում է լիազոր մարմնին` ընդերքօգտագործման 

իրավունքը հաստատող փաստաթղթերի փաթեթում համապատասխան փոփոխություն 

կատարելու նպատակով: 

 

 

      ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ 
       ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ 
      ՂԵԿԱՎԱՐ-ՆԱԽԱՐԱՐ                       Վ. ԳԱԲՐԻԵԼՅԱՆ 

 

 


